
{g LE GOUVERNEMENT
DU GRAND-DUCHE DE LUXEMBOURG
Ministére de I'Agriculture,
de I'Alimentation et de |la Viticulture

Antwert vun der Ministesch fir Landwirtschaft, Erndrung a Wiibau op d’parlamentaresch Fro
n°2638 vum 22. Juli 2025 vun der éierewderten Deputéiert Octavie Modert

1. Ass der Regierung bekannt, wéivill Hausdéieren hei zu Létzebuerg all Joer ausgesat ginn?

Et gi keng genee Zuelen dozou wéi vill Hausdéieren zu Létzebuerg all Joer ausgesat ginn.
A ville Fall ass et och net eendeiteg ze klaren op d‘Déier wierklech ausgesat gouf.

Den Déierenasyl Gasperech schatzt, datt se an der Moyenne 10 Hénn d’Joer hunn fir déi sech kee
Besétzer mellt. Bei de Kazen ass d’Zuel méi héich, am Joer 2024 waren 217 sougenannte Fundkazen
an den Asyl Gasperech erakomm, vun deenen der némmen 39 rém zréck bei de Proprietar gaange sinn.
Bis Enn Juni 2025 waren et bis elo 86 Fundkazen, woubai der 16 bei de Proprietar zréckgaange sinn.

2. Kristalliséiert sech eng Tendenz an der Entwécklung vun de Fall eraus?

D’Asyler gesi keng Tendenz an der Entwécklung vun de Fall.

3. Sinn an der Summervakanz speziell Moossnamen oder Kontrollaktiounen virgesinn?
4. Gedenkt d’Regierung, eng Sensibiliséierungscampagne hei am Land ze lancéieren, fir ze
verhénneren, datt an de Summerméint émmer nees Hénn a Kazen ausgesat ginn?

De Landwirtschaftsministere lancéiert 2x/Joer eng Campagne fir d‘Leit iwwert déi Thematik ze
informéieren an ze sensibiliséieren, dést virun der grousser Vakanz a viru Chréschtdag.

5. Ass gewosst, wéivill frdi Plazen grad iwwer de Summer an den Déirenasyler sinn fir eventuell
esou Déiren opfinken a versuergen ze kénnen?

D‘Kapazitéit fir ausgesaten Déieren opzehuelen hankt vun der gesamter Kapazitéit vum jeeweilegen
Asyl an den zum Zaitpunkt vum Fanne vum Déier of. Den Asyl Gasperech probéiert Plaze fir
Fonddéieren frai ze hunn, wat am Summer méi einfach ass wéi am Wanter, well d’Ausleef bei waarmen
Temperature kénne besat ginn.

6. Wat sinn d’Strofe fir de Proprietaire, dee sdin Hausdéier aussetzt?

Den Art.12 3. vum Déiereschutzgesetz vum 27. Juni 2018 verbitt « de lacher ou d’abandonner, dans
I'intention de s’en défaire, un animal apprivoisé dont I'existence dépend des soins de 'homme ». Bei
engem Verstouss ass eng Prisongsstrof vun 8 Deeg bis 3 Joer an/oder eng Geldstrof vun 251 bis
200.000€ am Gesetz virgesinn.

Létzebuerg, den 11. August 2025
(s.) Martine HANSEN

Ministesch fir Landwirtschaft, Ernarung a Waibau






